[image: image2.jpg]


NG Kerk in Namibië

Die Feldmuis sê...

Leef uit Jesus se opstanding (Gehoorsaam aan God ( Sorgsaam naby mekaar ( Dien Namibië en Afrika 

’n Weeklikse kommunikasie uit die Sinodale Kantoor, Feldstraat 34, Windhoek

Jaargang 7 – Uitgawe 3/2010 – Woensdag 27 Januarie 2010 – ngkn@iway.na
Staak asb versending van Feldmuis

NG-familie beoog raadpleeg-byeenkoms
· Pine Pienaar pinepienaar@iway.na
Die Moderature van die NG Kerk (NGK), NG Kerk in Afrika (NGKA) en die Reformed Church in Africa (RCA) het verlede week tydens ’n gesamentlike vergadering gevra vir dat verteenwoordigers van dié drie kerke ‘n Raadplegende Kerkvergadering (Consultative Assembly) sal hou wat oor die verdere detail van kerkeenheid.

Die vierde lid van die NGK-familie, die Verenigende Gereformeerde Kerk in Suidelike Afrika (VGKSA), het ‘n moratorium geplaas op eenheidsgesprekke. Hulle is ook genooi om die vergadering as waarnemers by te woon maar het dit nie aanvaar nie. 


Die beoogde vergadering word vir 28-30 April 2010 beplan. Die VGKSA sal ook genooi word, maar as hulle dit nie aanvaar nie sal hulle saam met ander gereformeerde kerke in Suid-Afrika en die Wêreldbond van Gereformeerde Kerke (WBGK) genooi word om waarnemers as adviseurs na die vergadering te stuur. 

Die besluite van die Raadplegende Kerkvergadering sal as adviese aan die besluitnemende vergaderings van die betrokke kerke voorgelê word. Die hoop is dat die kerke van die NGK-familie, en meer, uiteindelik by die eenheidsproses sal inkoop.


Hierdie oproep is vervat in ’n brief wat onderteken is deur die moderators van die drie kerke, te wete 
Dr David Keta (NGKA), Prof Piet Strauss (NGK) en ds Bennet Shunmugam (RCA).
Na inhoud
Nam-kerkrade opgeroep vir konvent

“Bring minstens 4 lede saam na ’n saampraat waar net kerkraadslede, sonder enige dominee of sinodale amptenaar, gaan besin oor dié dinge wat nou belangrik is om in die kerk ter sprake te bring.” Só nooi Jan Woest in ’n onlangse brief elke kerkraad in Namibië uit. 

Hy sê die inhoud of uitkoms van dié gesprek moet op geen manier vooraf gemanipuleer nie. Dit moet ‘n luisterende gesprek van en deur kerkraadslede op hulle eie wees en nie ‘n soort vergadering of sinode of konferensie nie. 

Jan se kantoor sal in samewerking met ’n groep kerkraadslede verantwoordelik wees vir die reëlings. In ’n brief aan kerkrade vra Jan ook gemeentes se finansiële steun aan hierdie oefening.

Die voorlopige datum vir hierdie konvent is DV. 9 en 10 Julie 2010. Kerkrade moet teen 10 Februarie aandui of hulle hieraan gaan deelneem.

Alle navrae kan aan Jan Woest gerig word by renovare@ngkn.com.na.
Na inhoud
Feldstraat-tarentale broei uit
Van die Feldmuis-nes se 20 tarentaal-eiers het 18 uitgebroei. 

Twee kuikens het dit nie gemaak nie, maar die 16 oorblywendes is flink en vol lewe. Gelukkig het Pikkie ’n kamera byderhand gehad, want Clem was op die rondloop RSA toe toe hierdie grootse oomblik aanbreek. Al Feldmuis se lesers kan nou met komplimente van Pikkie se vaardige vinger op die kamera-sluiter deel in die Feldmuis-nes se vreugde! Op die een foto pryk drie van die sestien kuikens terwyl dit uit die ander een wil lyk of Pa en Ma redelik vodde was ná operasie uitbroei afgehandel is!
Na inhoud
Wêreldbiddag vir vroue 2010
Die program vir vanjaar se Wêreldbiddag vir Vroue is deur die vroue van Kameroen opgestel. Die tema is: “Let everything that has breath praise God!” Plaaslik is die materiaal beskikbaar by die kantoor van Transformation Namibia. Hier onder volg ’n bestel-vorm waarmee materiaal bestel kan word. 

Alle bestellings word aan Tienie by Transformation se kantoor gerig. Sy is te kry by telefoon +264-61-258006, sel 081 287 1290, faks +264-61-258324 of epos  wtb@mweb.com.na. 

Betalings word direk in rekening van die Bybelgenootskap van Namibië gedoen. Indien betaling per tjek gedoen word, moet dit ook uitgemaak word aan die Bybelgenootskap. Elektroniese betalings kan in die Bybelgenootskap se rekening no. 1131252201 by Bank Windhoek, Kudu Tak, Tak-kode 482172 gemaak word. Bewys van betaling (of ’n tjek) moet asseblief saam met bestellings aangestuur word. 

Bestelvorm
	Quantity
	     Prayer Program for Woman's Day of Prayer
	 
	Unit Price
	N$
	C

	 
	Afrikaans
	 
	 
	 
	 
	 
	 
	 
	N$ 2.00
	 
	 

	 
	English
	 
	 
	 
	 
	 
	 
	 
	N$ 2.00
	 
	 

	 
	Children Afrikaans
	 
	 
	 
	 
	N$ 2.00
	 
	 

	 
	Children English
	 
	 
	 
	 
	 
	N$ 2.00
	 
	 

	 
	German
	 
	 
	 
	 
	 
	 
	 
	N$ 2.00
	 
	 

	Quantity
	The following items about Cameroon can be ordered from South Africa.
	
	

	 
	Set of 24 colour slide
	 
	N$ 40
	 
	 

	 
	Cd with music
	 
	 
	 
	 
	 
	 
	N$ 30
	 
	 

	 
	Power Point for computers
	 
	N$ 30
	 
	 

	 
	DVD for TV
	 
	N$ 30
	 
	 

	 
	Postage *
	 
	 
	 
	 
	 
	 
	
	 
	 
	 

	                                     * Postage (20% of total amount, or minimum of N$6.00)
	 
	 
	 

	
	
	
	
	
	
	
	
	TOTAL DUE
	 
	 
	 
	 


Na inhoud
Bybel-Media – jóú bedieningsvennoot
· Hans Steyn: Hoof: Bemarking en Fondswerwing -  hans@bmedia.co.za  
Die wonderwêreld van multimedia! …Klankboeke!

Bybel-Media is trots op sy jongste multimediaproduk: Magla, die dogter wat buite die boks gedink het en 39 ander cool Bybelkarakters. 
· Hierdie Bybelstudiegids handel oor 40 minderbekende Bybelkarakters. Elke hoofstuk kan alleen of in groepverband gebruik word en bevat interessante agtergrondinligting en besprekingsvrae.

· Elkeen van die 40 studies bevat ’n vry oorvertelling van ’n Bybelverhaal. Hierdie verhaaltjies is nou in twee klankformate beskikbaar: ’n dubbel-CD wat as klankboek geluister kan word, asook ’n klankopname wat met behulp van die internet afgelaai kan word.

· Magla as klankboek kan handig saam met die studieboek met dieselfde titel gebruik word. 

Magla, die dogter wat buite die boks gedink het en 39 ander cool Bybelkarakters.

Boek:




R 59.95

Dubbel-CD:



R 49.95

Pakketprys (boek en CD’s):
R 99.95

	Julle sê...

	Na aanleiding van Clem se treurmare oor die burokrasie laat weet ’n Johan: 
Jy wat Clem is en wat die paadjie in die kerk al ’n klompie jare loop, hoe is dit dan dat dié dinge om 'n simpel ding in 'n helse probleem te laat ontaard vreemd is vir ons as predikante? Ons kan die burokrate kursusse gee om simpel goed ingewikkeld te maak...


Aflaaibare klankboek: R 40.00

Laai jou klankboek in mp3-formaat só af: Besoek Bybel-Media se webwerf by www.bybelmedia.co.za. Kies e-aankope en by die soekfunksie tik "Magla" in. By die produk​omskrywing kan jy na ’n kort gedeelte uit Magla luister. Voltooi jou bestelling elektronies. Jy ontvang daarna ’n kode wat jou magtiging gee om dadelik die hele boek op jou rekenaar af te laai.

’n Lekkerte vir die kleingoed: e-Puzzle … teen slegs R99,95

Help jou kind om klik-klik kennis te maak met Bybelkarakters en Bybelgedeeltes. 50 rekenaarlegkaarte wat aansluit by ’n karakter of verhaal in die Bybel, kan gebou word en is ideaal vir kinders tussen 3 en 10 jaar oud.

Elke legkaart het duidelike klank en leesbare woorde. Die klank en teks word in die volgende tale aangebied wat vooraf gekies word: Afrikaans, Engels en Xhosa.


Daar is drie moeilikheidsvlakke wat ook vooraf gekies kan word en wissel van 4 tot 9 stukke, 12 tot 28 stukke en 30 en meer stukke. Bestel die CD-Rom by Bybel-Media.

e-Puzzle bevorder Bybelkennis, taal- en leesvaardigheid, rekenaarvaardigheid en is ’n praktiese manier om kinders vir lang tye kreatief en sinvol besig te hou.

Bly in voeling   van John Ackerman teen R55,00

Geloofsgewoontes om God elke dag in jou lewe raak te sien

’n Waardevolle praktiese Bybelstudie vir individue en groepe wie daarna streef om in voeling te bly met die Heilige Gees, en die gawe van die leiding van Sy Gees al hoe meer te ervaar.

Bly in voeling bevat ses “sessies” wat verskeie geloofsgewoontes in die lewe van gelowiges vaslê.


Ontdek geloofgewoontes om in voeling te bly met God se Gees.

Leesrooster 2010   Spesiale aanbieding! 
Teen 10%-afslag, kry die Leesrooster met Bybelleesgedeeltes gebaseer op die kerklike jaar vir slegs R49.50 (14% BTW ingesluit). Normale prys: R55.00.

Die leesrooster bied aan lidmate die geleentheid om die erkende teksrooster elke week in persoonlike stiltetyd, huisgodsdiens of groepbyeenkomste te volg. Dit moedig lesers aan om die feeste, gebruike en gewoontes van die kerkjaar te ervaar. 

Moenie die geleentheid om jou hande op die laaste paar uitgawes te lê misloop nie! 
Inligting, Navrae en Diensverskaffing

· Stuur jou bestelling per e-pos na: bestel@bmedia.co.za
· Of koop direk met jou kredietkaart op die webtuiste: www.bybelmedia.co.za
Na inhoud
Ons bid vir die wêreld

· Thijs van der Merwe – aan die hand van Patrick Johnstone en Jason Mandryk se Operation World 
Afrika Oppervlak: 30,212,000 km2 Bevolking: 784,315,000 (2000) 22.3% van die aarde se landoppervlakte waarvan 20.6 miljoen km2 lande suid van die Sahara en 9.68 milj. in die 7 nasies van Noord Afrika lê. 12.9% van die wêreld se bevolking. Groei is vinnig besig om af te plat agv Vigs en die terugkeer van siektes soos malaria en tuberkulose. Stede Daar is 84 stede in Afrika met meer as een miljoen inwoners, 4 met meer as 10 miljoen. Tale 2,110. Bybel vertaling is een van die groot uitdagings - 130 tale het volle Bybel; 237 die NT en in 250 is daar skrifgedeeltes. In 373 is daar vertalingswerk aan die gang met ‘n nood aan vertalers in nog 297. Godsdiens vryheid het in die 1990s toegeneem, maar die vervolging van Christene deur Muslims het terselfdertyd toegeneem in Egipte, Sudan, Nigerië en die Comores. Christene 48.37%, Muslim 41.32%. Die kerk het vinnige gtoei in Afrika beleef, maar militante Islam is die kerk se grootste bederiging. Afrika sendelinge gaan tans na lande wat eens sendelinge na Afrika gestuur het! Bid vir:  1 Die Groot Mere Oorlog. Dit het Afrika se eerste groot internasionale konflikgeword. Spanninge tussen die Hutu en Tutsi etnioese groepe in Rwanda en Burundi het tot burgeroorloë en periodieke menseslagtinge aanleiding gegee in die afgelope 5 dekades. Die Rwandese menseslagting van 1994 het ‘n kettingreaksie tot gevolg gehad wat nou nog in Uganda, die DRK, die Kongo, Burundi en Rwanda gevolge het en elke nou en dan opvlam. Bid vir: a) Afrika en internasionale vredemakers in hul moeilike ondankbare taak en vir ‘n einde aan die onderliggende oorsake van die wrywing en oorloë. b) Die vegtende faksies en hulle leiers on ‘n einde aan hul gevegte te maak en vir die herstel van vrede. c) Die miljoene vlugtelinge - vir toepaslike versorging en hervestiging. d) Herstel deurdat die aanstigters hulle bekeer, geregtigheid vir verontregtes, dat vergiffenis gegee en ontvang sal word, en vir die proses van die herstel van verwoeste lewens, gesinne en nasies. 2 Die Horing van Afrika was die toneel van verskriklike voorvalle in die 1990’s en die vrede is steeds ontwykend. Bid veral vir a) Somalië wat in chaos verval het en oplossings vor die situasie wat blywend en regverdig is teenoor alle deelhebbers b) Ethiopië en Eritrea se onverwagse en onnodige konflik tussen twee oorwegend Christen nasies in 1998/2000 wat swaar verliese tot gevolg gehad het. Bid vir vrede, herstel van wedersydse vertroue en gerstel van handelsbetrekkinge. 3 Die Wes Afrika debakel van die Liberiese burgeroorloë in die laaste dekade wat mense lewens en eiendom verwoes het en kinders misbruik het as kindersoldate. Die konflik het oorgespoel na Sierra Leneone en Guinië waar selfs erger wandade gepleeg is. Die gevolg was ‘n vredesmag bestaande uit Wes Afrika en VN troepe wat die vrede probeer herstel het. Die konflik het ‘n geweldige impak op die omringende lande gahad en ‘n generasie negatief geraak.  4 Die Maghreb konflikte: die Algerynse burgeroorlog met nimmereindigende bloedige menseslagting en die onopgeloste konflik oor die Wes Sahara onder Marokkaanse besetting sedert 1974. 5 Soedan se 40-jarige oorlog met Islamitiese jihad ondertoon waarin die Muslim noorde die oorwegend Christen suide wil onderdwerp en onder shari’a wetgewing en die Islam wil indwing; so ook in die Dafur streek. 6. Die resente gewapende konflik tussen Nigeriese Christene en Muslims wys hoe vlambaar die situasie tussen die twee gelowe is - dit is die geval elders in midde Afrika ook - tree in vir vrede en versoening.  
Na inhoud
Sondag Onder die Kameelboom

Onthou om Sondagmiddag om 12:00 op Kanaal 7 in te skakel vir ’n aktuele gesprek oor kerk- en godsdienssake. Die program Onder die Kameelboom is ’n radio-inisiatief van die NGKN. 
Na inhoud
Giggel
Die vrugteboer ry met trok vol beesmis toe ’n seuntjie langs die pad geselsie maak. "Wat is daai?" vra die seuntjie. "Dis koei-poef," se die boer. "Wat maak Oom met so baie koei-poef?" "Ek gaan dit op my aarbeie gooi." Die seuntjie frons. "Oom moet bietjie by ons huis kom kuier. My ma gebruik versiersuiker en room!"
	


Na inhoud
Met Feldstraat-liefde
Die Feldmuis

Kuier ook op ons webblad 
	Johan verloor sy oog...

	· Johan Combrinck (Warmbad) het op 22 Desember verlede jaar sy linkeroog verloor ná ’n oog-beroerte. Hy sê daar was vermoedelik ’n bloed-klont wat in sy nek êrens gesit en wag het vir die regte oomblik of impak. Dié kom toe in die swembad, terwyl hy met sy klein-kinders speel. Johan sê Grietjie is nou sy linkerkant “...want glo my n paar kruideniers mandjies het al in die slag gebly.”

